
				এই পাতাটির মুদ্রণ সংশোধন করা প্রয়োজন। 
নদীর ধারের বাড়ি RS
রাণাঘাট থেকে ট্রেন বদলে বনগা লাইনের গাংনাপুর স্টেশনে ওরা বেলা দশটার সময় নামলে । আগে থেকে বন্দোবস্ত করার ফলে বল্লভপুর গ্রামের একখানা গরুর গাড়ি স্টেশনে উপস্থিত ছিল ।
মাঠ ও বনজঙ্গলের মধ্যে দিয়ে এ গ্রাম ও গ্রাম পেরিয়ে চললো গাড়ি । বেলা প্রায় তিনটের সময় সামনের একটা বঁকড়া বটগাছ দেখিয়ে গাড়োয়ান বল্লে-ওই বুদ্দীপুরের বনবিবিতলা দেখা যাচ্চে-ওর পরেই বল্লভপুর ।
শ্যামলীর বুক দুলে উঠলো। কি জানি কেমন হবে এত আশা-সুখে কেনা বাড়িটা, কেমন হবে সেখানকার জীবনযাত্রা ! জানাকে ফেলে অজানাকে তো আঁকডানো হোল চোখ বুজে, এখন সেই অজানার প্রকৃতি কি, সেটা এখুনি তো বোঝা যাবে আর একটু পরেই। কি গিয়ে দেখবে যে সেখানে, কি জানি ? সর্বস্ব খুইয়ে তার বিনিময়ে কেনা। ক্রমে আরও আধঘণ্টা কেটে গেল। বেলা বেশ পড়ে এসেচে। এমন সময়ে গাড়োয়ান বল্লে-এই যে বাবু বাড়ির সামনে এসে গিয়ে চে গাড়ি । নামুন মা-ঠাকরুন। এবার।
তুরু দুরু বক্ষে শু্যামলী নামলো সকলের আগে ৷ যদুবাবু বল্লেন- না দেখে বাড়ি কেনা। এতগুলো টাকা-বলতে গেলে সর্ব্বস্ব খুইয়ে—এই দূর গায়ে বাড়ি কেনা। তুমি আগে নেমে বাড়িতে ঢোকে। মেয়েরা ঘরের লক্ষ্মী কিনা, তুমি আগে ঢোকে। আমার তো সাহস হচ্চে না, কি জানি কি রকম হবে !
নামে আগে ।
—হঁ্যাগো বাড়ি কি পরিষ্কার করা আছে, না একগলা ধূলো আর মাকড়সার জাল আর চামচিকের বাসা । গিয়ে এখন বঁট দিতে হবে ? চাবি কোথা ?
গাড়োয়ান শুনতে পেয়ে বল্লে-মা ঠাকরুন, বাড়িতেই আছে মুক্তোর মা গয়লানী আর তার ছেলে। তারাই বাড়ি দেখাশুনো করে, নিচের একটা ঘরে আছে । চাবি তো নেই, বাড়ি খোলাই পড়ে আছে।

